
Vedlegg 

1 Befaringsnotat Visliestoga 

2 Befaringsnotat Kyrkjestoga 

3 Skafså minnelund referat frå styremøte 2024.docx 

4 Vurdering Skafså Minnelund for Tokke kommune 090224.doc 

5 Skafså minnelund skriv til kommunen 2024 

6 Brevtakst Visliestova.pdf 

7 Brevtakst Skafså Kyrkjestoge.pdf 

Bakgrunn for saka 
Kommunestyret gjorde i sak 78/23 slikt vedtak i pkt 3:  

«Kommunestyret ber om ei sak på kva som skal gjerast med Skafså minnelund». 

Bakgrunnen for vedtaket var at sitjande styre for Skafså minnelund bad om at det 
vart gjort ei vurdering då dei to bygningane i minnelunden treng vøling. 

Saksutgreiing 
Skafså minnelund vart i si tid i stor grad bygd på dugnad (50-talet), og med føremål om å ta 
vare på minna etter personar bygda var stolte av å ha fostra. Dei som har minne (byster) 
etter seg i Skafså minnelund er Anne Grimdalen, Talleiv Huvestad, Vetle Vislie og Petter 
Mandt. Det er to bygningar (som treng vøling) i minnelunden: 



 

 

• Barndomsheimen til Vetle Vislie 
• Skafså kyrkjestoge 

Trond Arild Pedersen(TAP)  ved Vest-Telemark museum i Eidsborg har laga 
tilstandsrapportar og kva som bør gjerast med bygga, direktør ved museet (Dag Rorgemoen) 
har gjort ei museal vurdering, og styret for Skafså minnelund samt Skafså trim- og grendelag 
har kome med ei tilråding – sjå vedlegg. 
 
Styret for minnelunden og grendelaget ynskjer at bygningane vert teke vare på slik dei stend, 
medan VTM (Dag Rorgemoen) er meir positiv til ei løysing der minnesmerka vert teke vare 
på, medan bygningane vert avhenda.  

Bygningane er ikkje i bruk i dag, og gjer nytte som kulisse eller ramme rundt minnesmerka 
på staden. Det er og få som vitjar minnelunden i dag. 

Byggmeister Inge Aamlid har gjort ein takst for å få gjort det naudsynte vølingsarbeid for at 
bygga kan stande i mange år framover: 

• Takst Visliestoga: 159 600 kr eks.mva 
• Takst Skafså kyrkjestoge: 101 000 kr eks.mva 

Styret for Skafså minnelund har om lag 60 000 krtil rådvelde på eit fond i kommunen til å ta 
vare på minnelunden. 

 
Vurdering 

Kommunedirektøren ser 4 alternativ i saka: 

1. Vøle bygningane i tråd med befaringsnotat frå TAP og takst Inge Aamlid. Samla 
kostnad 260 600 kr. 
 

2. Berre vøle Visliestoga og avhende/selje kyrkjestoga. Visliestoga vert ståande som ei 
kulisse for minnesmerka, kostnad 159 600 kr.  
 

3. Avhende båe bygningane og flytte minnesmerka til ein plass nærare 
kyrkjegardsmurane til Skafså kyrkje. Då kan ein lage ein «minnestad» der med ei 
opplysningstavle. Kostnad stipulert til 100 000 kr. 
 

4. Avhende båe bygningane og la minnesmerka stande der dei stend. Uviss kostnad, 
men kommunedirektøren legg til grunn at det vil vere nokon som er interessert i 
bygga og kan ta dei ned kostnadsfritt mot å få bygga.  
 

Andre alternativ som er vurdert, men forkasta er: 

• ei full restaurering innvendig og utvendig for å kunne synast fram som museale bygg 
i staden for som kulisser 

• sal til private der bygga vert ståande på plassen og kjem i bruk som fritidsbustader 
(vilkår) 

Konklusjon 
Styret for minnelunden og Skafså trim- og grendelag ynskjer at bygningane vert teke vare på. 
Då kostnaden med dette er relativt moderate (260 600 kr) tilrår kommunedirektøren å fylgje 
styret og grendelaget sitt ynskje.  



 

 

Ein takst er ikkje det same som endeleg kostnad når vølingsarbeidet har vore ute på anbod 
og eventuelle overraskande meirarbeid undervegs er betala. Kommunedirektøren tilrår såleis 
å løyve ei ramme på inntil 300 000 kr eks.mva til tiltaket. 

Fondet som styret har – 60 000 kr, bør dei framleis ha til ymse utgifter vidare framover.  
  

Kommunedirektørens tilråding 
 

1. Tokke kommune vøler bygga knytt til Skafså minnelund i tråd med tilråding frå Vest-
Telemark museum. 
 

2. Det løyvast inntil 375 000 kr inkl.mva frå disposisjonsfond til føremålet. 
Meirverdiavgifta attendeførast disposisjonsfondet. 

